Նախագիծ
     ՀԱՄԱՁԱՅՆԱԳԻՐ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԿՈՏ Դ'ԻՎՈՒԱՐԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՄԻՋԵՎ ՄՇԱԿՈՒՅԹԻ ԲՆԱԳԱՎԱՌՈՒՄ ՀԱՄԱԳՈՐԾԱԿՑՈՒԹՅԱՆ ՄԱՍԻՆ


Հայաստանի Հանրապետության կառավարությունը`  մի կողմից,

Կոտ դ'Իվուարի Հանրապետության կառավարությունը` մյուս կողմից,

 այսուհետ` Կողմեր,

առաջնորդվելով Հայաստանի Հանրապետության և Կոտ դ'Իվուարի Հանրապետության բարեկամական կապերը և փոխճանաչումը ամրապնդելու ցանկությամբ, 

նպաստելով մշակույթի ոլորտում համագործակցության իրենց փոխադարձ աջակցությանը,
գիտակցելով, որ Ֆրանկոֆոնիայում իրենց համատեղ անդամությունը հանդիսանում է լրացուցիչ առավելություն իրենց մշակութային կապերի զարգացման համար,
համաձայնեցին հետևյալի մասին.




 Հ Ո Դ Վ Ա Ծ  1
Կողմերը սույն Համաձայնագրի համատեքստում և ներքին օրենքներին համապատասխան` յուրաքանչյուր երկրի մշակույթի ոլորտում կամրապնդեն և կզարգացնեն համագործակցության բոլոր ձևերը և փորձի փոխանակումը:
Հ Ո Դ Վ Ա Ծ  2
Կողմերը պարտավորվում են հնարավորինս խթանել և զարգացնել մշակութային փոխանակումները երկու երկրների միջև` այսպիսով աջակցելով իրենց ինքնատիպ մշակույթին և այս ոլորտում իրենց գործունեությանը:
Այս նպատակով Կողմերը դյուրին կդարձնեն`

ա) ցուցահանդեսային փոխանակումները,
բ) նկարիչների, գրողների, բանաստեղծների, երաժիշտների և մասնագետների փոխանակումը, 

մշակութային միջոցառումների  փոխանակումը (պար, երաժշտություն, թատրոն, մնջախաղ և այլն),
գ) ֆիլմերի և վավերագրական ֆիլմերի փոխանակումները,
դ) գրքերի, ամսագրերի  և այլ հրատարակությունների տարածումը,
ե) արվեստի և մշակույթի ոլորտի ստեղծագործողների, մասնագետների և արհեստավարժների միջև փորձի փոխանակումը,
զ) մասնակցությունը մյուս երկրում կազմակերպվող  միջազգային կինո-փառատոներին և այլ մշակութային միջոցառումներին, ինչպիսիք են` Գրքի տոնավաճառը կամ մշակութային փառատոները,
Է) մասնակցությունը Ֆրանկոֆոնիայի շարժմանը, որոնք անցկացվում են յուրաքանչյուր երկրում` մասնավորապես ֆրանկոֆոնիայի միջազգային օրվա տոնակատարությունների շրջանակներում:
Հ Ո Դ Վ Ա Ծ  3
Կողմերը կխրախուսեն երկու երկրների համագործակցությունը և տեղեկույթի փոխանակումը թանգարանների, գրադարանների և արխիվների միջև:
Հ Ո Դ Վ Ա Ծ  4
Կողմերը կխրախուսեն մասնակցությունը երկու երկրներում մշակութային ժառանգության ոլորտում կազմակերպվող կոնֆերանսների, սեմինարների, հանդիպումների, միջոցառումների և վերապատրաստման դասընթացներին` կարևորելով ժառանգության պահպանության ոլորտի մասնագետների միջև կապերի հաստատումը:
Հ Ո Դ Վ Ա Ծ  5
Կողմերը պարտավորվում են ապահովել սույն Համաձայնագրի իրականացումը փոխադարձության հիման վրա` համաձայն իրենց պետությունների կանոնակարգերի և  օրենքների դրույթների:
Այդ նպատակով  Կողմերը  կստեղծեն մոնիթորինգի և գնահատման խառը հանձնաժողով, որը կունենա հավասար  թվով անդամներ և որտեղ  կարող են ավելացվել  փորձագետներ, որը  նիստեր կգումարի յուրաքանչյուր երկու տարին մեկ անգամ, փոխադարձաբար Աբիջանում և Երևանում, կամ ընդհանուր համաձայնությամբ`  մեկ այլ վայրում:
Այն փոխադարձաբար կղեկավարեն Կոտ դ'Իվուարը և Հայաստանի Հանրապետությունը: Խառը հանձնաժողովի աշխատանքների համակարգումը կիրականացվի Կոտ դ'Իվուարի և Հայաստանի Հանրապետության մշակույթի նախարարությունների կողմից:
Հ Ո Դ Վ Ա Ծ  6
Կողմերի փոխադարձ համաձայնությամբ սույն Համաձայ​նագրում կարող են կատարվել փոփոխություններ և լրացումներ, որոնք կձևակերպվեն առանձին արձանա​գրու​թյուններով և կհան​դիսանան սույն Համաձայնագրի անբաժանելի մասը: Այդ արձանա​գրություններն ուժի մեջ կմտնեն Համաձայնագրի 7-րդ հոդվածով սահմանված կարգով:

Հ Ո Դ Վ Ա Ծ  7
Յուրաքանչյուր կողմ կտեղեկացնի մյուսին սույն Համաձայնագիրն ուժի մեջ մտնելու վերաբերյալ ներպետական ընթացակարգերն ավարտելու մասին, որը ուժի մեջ կմտնի վերջին ծանուցումը ստանալուց հետո:
Հ Ո Դ Վ Ա Ծ  8
Սույն Համաձայնագիրը կնքվում է հինգ տարի ժամկետով և ուժի մեջ է մտնում պահանջվող ներքին ընթացակարգերի կատարման մասին վերջին ծանուցումը դիվանագիտական ուղիներով Կողմերի ստանալու օրվանից:

Հ Ո Դ Վ Ա Ծ  9

Սույն Համաձայնագրի գործողության ժամկետը ինքնաբերաբար կարող է երկարաձգվել, քանի դեռ Կողմերից որևէ մեկը մյուս կողմին վեց (6) ամիս առաջ դիվանագիտական ուղիներով գրավոր չի ծանուցել սույն Համաձայնագիրը դադարեցնելու իր մտադրության մասին:

Կատարված է ք. ----------------- “------” -------------- 20-----թ. երկու բնօրինակից, յուրաքանչյուրը` հայերենով, ֆրանսերեն լեզու​ներով, ընդ որում` երկու տեքստերը հավասարազոր են: 
	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԿԱՌԱՎԱՐՈՒԹՅԱՆ ԿՈՂՄԻՑ
	ԿՈՏ Դ'ԻՎՈՒԱՐԻ 

ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԿՈՂՄԻՑ


